CORRESPONDANCE (i).

Lettreinédite de M. de Belliewre auroi Henri 1V, au sujet de
I'emprisonnement du duc de Nemours, a Pierre-Scise.

SIRE. Nous partimes de Paris le XXVIII du moys passé et arrivasmes
en ceste ville de Lyon le X11° de ce moys. Le deuxiesme jour aprés nostre
arrivée, nous y veismes monseigneur de Nemours que l'on avait austé
quelques jours auparavant de Pierre-Scise et mis au bastion Saint-Jean.
Il nous feist de tres-grandes plainctes des rudesses dont I'on usoit a sa
garde, et qu'estant mis entre les mains des soldats qui estoient pris és-
pennonages, on usoit en son cndroicl de telles menaces et rudesses qu'il
luy estoit impossible de les supporter, et que quand il devroit mourir il
ne traicleroit poinct estant détenu en la sorte, tellement, sire, que luy
estans proposé ce que nous a esté commandé par Votre Majesté, il
nous feust impossible de tirer de luy aultre responce. Sur ce Messieurs
d'Ornano, de Boteau, eschevins de ville, et nous estant assemblés, fust
résolu que il scroit remis a Pierre-Scise d'ou I'on I'avoit sorly, pour ce
que I'on estoit entré en doubte de quelques soldats qui le gardoient, et
fust baillé a la garde du capitaine Vallier, qu'avec ledit Vallier y auroit
ordinairement a la chambre dudit s’ de Nemours I'un des eschevins de la
ville et deux notables. Estans retournés par devers ledit ' duc pour avoir
sa response, il nous dict que il eust espéré gque Votre Majesté nous cust
donné pouvoir deluy fero une plus ample déclaration de sa bonne vou-
lonté que il n'est porté par l'escrit qui luy a esté baillé par le s de
Trappes, par lequel luy et son frére sont entiérement despouillés de tout
ce qu'ils tienent ; qu'apres cela on le veut fere obliger par serement au
service de Votre Majesté, qu'il traictera plus voulontiers et se résoul-
dra des places que I'on veult avoir de luy pour accorder sa liberté ;
estant libre qu'il présentera son service a Votre Maesté avec plus d'hon-
neur que il ue feroit estant prisonnier comme il I'est. Nous renconstrames

(1) Nous devons a l'obligeance de M. Guigne communication de plusieurs lettres curieuses
concernant |'emprisonnement du duc de Nemours a Pierre-Scise et son évasion. Nous donnons la

premiére aujourd'hui.

